
Ministri i Mbrojtjes, Pirro Vengu, ishte pranë efektivëve të 
Forcës Ajrore, ku vizitoi disa prej infrastrukturave kritike, me 
fokus të veçantë sistemet e radarëve ajrorë. Ministri Vengu 
theksoi se Forca Ajrore ndodhet në një proces investimesh 
domethënëse, që synojnë jo vetëm përmirësimin e 
teknologjisë ekzistuese të radarëve, por edhe zgjerimin e 
kapaciteteve të tyre operacionale.

MINISTRI VENGU: INVESTIME 
STRATEGJIKE NË FORCËN AJRORE 

Në Shkollën e Trupës së Forcës Tokësore po zhvillohet një 
kurs trajnimi për përdorimin e sistemit raketor kundërtank 
“Javelin”, një nga sistemet më të avancuara të mbrojtjes që 
përdoret nga vendet anëtare të NATO-s, tashmë pjesë e 
inventarit të Forcave të Armatosura Shqiptare. Qëllimi i këtij 
trajnimi është përgatitja sa më efektive dhe profesionale e 
efektivëve për përdorimin e armëve të gjeneratës së fundit.

EFEKTIVËT E FT TRAJNOHEN PËR 
SISTEMIN RAKETOR “JAVELIN”

Ministri i Mbrojtjes, Pirro Vengu ka zhvilluar një vizitë në Kukës 
ku ka diskutuar në terren mbi planin e ri për zgjerimin dhe 
rikonstruksionin e Repartit të B2K, në kuadër të dyfishimit të 
numrit të efektivëve në Batalionin II të RKV. Investimi 
parashikon ndërtimin e një infrastrukture ushtarake 
moderne, me kapacitete të përmirësuara për akomodim, 
stërvitje dhe përmbushjen e misioneve operacionale.

PLANI I ZGJERIMIT TË REPARTIT B2K

Efektivët e Anijes “Lissus” P-133 zhvilluan një stërvitje të 
përbashkët me anijen gjermane FGS “Elbe” A511 në kuadër të 
misionit të NATO-s në Detin Egje. Gjatë stërvitjes u realizuan 
disa aktivitete të planifikuara stërvitore pë�shirë 
formacione të ndryshme lundrimi MISCEK 805 dhe stërvitjen 
PASSEX

STËRVITJE E 
PËRBASHKËT NË DETIN EGJE

Vijon bashkëpunimi i qëndrueshëm me Shtetet e Bashkuara 
të Amerikës në funksion të sigurisë kolektive dhe rritjes së 
përgatitjes operacionale. Efektivë të Batalionit të 
Këmbësorisë së Lehtë të Forcës Tokësore zhvilluan me sukses 
trajnimin “Call for Fire – Artillery”, në bashkëpunim me New 
Jersey National Guard, në New Jersey, SHBA

EFEKTIVË TË FORCËS 
TOKËSORE TRAJNOHEN NË SHBA

Policia Ushtarake festoi 34-vjetorin e krijimit, duke shënuar 
mbi tri dekada shërbim, siguri dhe përkushtim ndaj Forcave 
të Armatosura.Gjatë këtyre viteve, ajo ka luajtur një rol të 
rëndësishëm në ruajtjen e rendit ushtarak, forcimin e 
disiplinës dhe zbatimin e ligjshmërisë.

POLICIA USHTARAKE SHËNON 
34-VJETORIN E THEMELIMIT

Shqipëria do të kryesojë për vitin 2026 Komitetin Këshillimor 
Rajonal të Kërkim-Shpëtimit Aeronautik (RASARAC), duke 
marrë një rol kyç në forcimin e bashkëpunimit rajonal në 
këtë fushë. Ky angazhim pë�aqëson një përgjegjësi të 
rëndësishme dhe një hap konkret drejt rritjes së shkëmbimit 
të informacionit, zbatimit të praktikave më të mira evropiane 
dhe bashkëpunimit të ngushtë me partnerët rajonalë dhe 
EUROCONTROL.

SHQIPËRIA MERR 
KRYESIMIN E RASARAC 

Në datat 26–29 janar 2026, u zhvillua stërvitja ndërkombëtare 
“Cyber Unity 2026”, e organizuar nga USEUCOM, me 
mbështetjen e Luksemburgut. Pë�aqësues nga Komanda 
Kibernetike dhe Ndërlidhjes morën pjesë në skenarë realistë 
për reagimin dhe menaxhimin e incidenteve kibernetike, 
duke forcuar bashkëpunimin dhe kapacitetet profesionale. 
Kjo stërvitje kontribuon në rritjen e sigurisë kibernetike dhe 
angazhimin tonë me strukturat e NATO-s.

STËRVITJA “CYBER UNITY 2026”

Pas dorëzimit të dekretit nga Presidenti i Republikës, ministri i 
Mbrojtjes, Pirro Vengu, mori zyrtarisht detyrën. Ministri Vengu 
e cilësoi këtë një mandat besimi historik nga populli 
shqiptar. Në një takim me skuadrën e ushtarakëve dhe 
civileve, ai i falënderoi për punën e bërë deri më tani dhe 
misionin e përbashkët që vijon.

MINISTRI I MBROJTJES PIRRO 
VENGU BETOHET NË PRESIDENCË

